
ករណីសិក្សាអំពីការគិតថ្លៃព្យាបាលផ្ទាល់ពីរដ្ឋ – សាច់រឿងរបស់ Rena
ក្រុមអាយុ៖ 55-60 ឆ្នាំ
មុខរបរ៖ អ្នកគ្រប់គ្រងផ្នែកការពារកុមារ
ភាសាដែលនិយាយ៖ អង់គ្លេស និងក្រិក

សម្រាប់ Rena ដែលជាជនជាតិក្រិក-អូស្ត្រាលី គ្រួសារគឺសំខាន់ជាទីបំផុត។ កូនប្រុសរបស់នាងឈ្មោះ Iason ត្រូវបានធ្វើតេស្ដបេះដូង និងធ្វើរោគវិនិច្ឆ័យថាមានជំងឺក្រលៀន និងជំងឺភ្នែកដ៏កម្រមួយ។
មិនយូរប៉ុន្មាន ប្តីរបស់នាងឈ្មោះ Georgios ត្រូវបានធ្វើរោគវិនិច្ឆ័យថាមានជំងឺមហារីកក្រពេញប្រូស្តាតដំណាក់កាលទី 4។
Rena និយាយថា “ទាំងអស់នេះបាននាំមកនូវភាពតក់ស្លុតទាំងស្រុង។ ដោយគ្មានរោគសញ្ញានានាពីមុន ពួកយើងត្រូវបានធ្លាក់ចូលទៅក្នុងប្រព័ន្ធសុខភាពមួយរំពេច។ ប៉ុន្តែដោយសារការគិតថ្លៃព្យាបាលផ្ទាល់ពីរដ្ឋ បទពិសោធន៍របស់យើងស្ថិតក្នុងស្ថានភាពខុសគ្នា។”
ដោយសារតែ GP របស់ពួកគេបានគិតថ្លៃព្យាបាលផ្ទាល់ពីរដ្ឋក្រុមគ្រួសាររបស់ Rena អាចផ្តោតលើសុខភាពរបស់ពួកគេជាជាងបំណុល។ ការគិតថ្លៃព្យាបាលផ្ទាល់ពីរដ្ឋបានធានាថា ពួកគេមិនពន្យារពេលទៅគ្លីនីក ដែលធ្វើឱ្យមានការថែទាំទាន់ពេលវេលា មានសារៈសំខាន់សម្រាប់ការគ្រប់គ្រងស្ថានភាពកម្រិតខ្ពស់។

“យើងសូមសម្តែងការដឹងគុណណាស់ដែលរស់នៅក្នុងប្រទេសមួយ ដែលមិនមែនតែអ្នកមានប៉ុណ្ណោះទេអាចមានលទ្ធភាពទទួលបានការព្យាបាលល្អបំផុតនោះ។ គ្រួសារដែលមានសមាជិកឈឺ មានភាពតានតឹងគ្រប់គ្រាន់ណាស់ហើយ ការត្រូវបានគិតថ្លៃព្យាបាលផ្ទាល់ពីរដ្ឋជួយកាត់បន្ថយបន្ទុកនោះ ដែល អនុញ្ញាតឱ្យយើងផ្តោតលើអ្វីដែលសំខាន់ ជួយយើងឱ្យកាន់តែប្រសើរឡើង។” - Rena

